
Taali laam6e

249 TasallabeeTurminnja

    Gorko feere on don bee 6ikkoy maako didi. O do mari 6inngel debbo, o do

mari 5inngel gorko.

    See, o hoosi 6inngel gorko doo o soodani mo hunnde doo, o soodani mo

puccu. Binngel debbo boo o soodani cfum daaroi, bana taasawo mannga nii. Nde

6e soodini 6e, see, 6e wari kadi. Oo doo maa yaha hudo waddana puccu mum. Oo

boo do joodi mari daaro mum.

    See, to naange wari, o vi'a mo: "Tasalla." Oo maa Tasalla. Doo boo innde

rrlaako Turminnja. "Tasalla." O vi'i: "Na'am." "Useni, yaake domka wadi, to mi

dilli, a yarnana-mi puccu am go." To o ummi, o dilli hudo. Ba ko o warta nii, Tasalla

goo yarnana mo puccu goo.

    See, o yehi nii o warta. O wara o vi'i: "Taa mi tawa hudo sankiti haa les puccu

am, taata bo mi tawa puccu am a yarnaay mo." O vi'a: "Too." O dilla, o warta. O

dilla, o warta.

    Aa, yannde goo, see, o dilli o warti. O tawi puccu silli bu'i. O 6oftaay.

    See, o wari o ewni mo. O wudini hudo. O vi'i: "Tasalla am." O nooti. O vi'i:

"Ko wadi mi dilli mi acci ma bee puccu rfoo? Mi vi'i ma: `Taata a acca o bu'a o san-

kita hurfo7 A acci mo?" "Hii." "Kayya, dookin nan2..."

    See, o vi'a: "Mi huuwataa? Yaake may mi do huuwana iya3 da baaba sun4

aykee5... iya... daada am bee baaba arn neli yam."

    See, o vi'i: "Too."

    See, o hoo'i hudo goo, o tappi Tasalla goo. O tappi Tasalla goo, see, baaba

maako goo vi'i 6inngel gorko: "Puccu maa a tilmini6 haa doo doo doo, yotti bana

laamdo Mormorgo naa? Ay7 wadaay ba laamdo Maygari Mormorgo? A jooda

fitina yirn6e? Bernde maa yotti mo naa? Mo wartiri rew6e kuri, wartiri wor6e boo

lagaawal. See, kanko on yotti ni."

    Non non, see, 6inngel goo 6erni.

    See, o vi'i: "Too." O hoosi laawol maako, o do diIla. O do voya. O vi'i to AIIa

yerdi, to o maayaay, see to o yaali Maygari Mormorgo, o wartira rew6e kuri, wartira

wor6e lagaawal. To o acci mo, to o buri mo, on mbara mo. To kanko 6uri mo, see to

o mbari gorko, nde dum 6ernde on 6e yettiri mo nonnon. O nanngi laawol. O do

dilla, o do di11a, o do dilla, o do dilla.

    See, 6e vi'i mo: "To a yahata, 6inngel?" Turmtmja vi'i yoo, kanko bee minyi-

 i Daaro, dum taasawo manngo.

 2 Dookin nan kam puccu ngu bee Hawsaare.

 3 Iya kam daada bee Hawsaare.

 4 Sun kam 6e bee Hawsaare.

 5 Aykee kam nuli bee Hawsaare.

 6 Tilminugo kam darjingo. Waatoo, laarugo bana huunde goonga, asee, walaa daraja.

 7 Ay kam sike.

418



Taali Fu16e Aadamaawa bee Binuwoy

iko maako on 6e do wondi. Nden, see, baaba maako soodini mo puccu, soodini

derdiiko daaro. O do yaha puccu8. Tum o do yaha sooda, o vafa hudo o wadda. O

vi'i, derdiiko maako doo laarana mo puccu doo. Nden, derdiiko goo yehi laarariay

mo puccu, nde o warti o tawi puccu bu'i. See, o hoolini derdiiko. O vi'i derdiiko:

"Ko wadi a wadini yam ban nii?" See, o hoo'i hudo tappiri derdiiko, Tasalla goo.

See, baaba maako vi'i mo: "Useni, 6ernde a nyayri doo, ko 5ernde maako wadi ba

Maygari Mormorgo na? Gocfdo mo wartiri gorko lagaawal, wartiri debbo kuri.

Kanzum on kanko boo see to o laari mo, to o 6uri, o mbara mo, to kanko on 6uri

mo, kanko on o mbara mo. See to o yehi o laari mo. Be vi'i mo: "Too, Alla hokke

  ! r!saaa.

    See, oya goo itti seede hokki mo. O dilli. O yehi yeeso goo nonnon. O yehi

yeeso goo nonnon.

    See, yannde, see o faandi ndiyam maayo jee eerugo ndiyam may.

    See, o wari o tawi puldebbo. Puldebbo don ton. "Puldebbo." O vi'i yoo: "Bin-

ngel am, a wari, suka?" O vi'i: "Ee." "To a wari ummi?" O vi'i: "Daada am, mi

ummi haa wuro amin."

    See, o vi'i: `Ayyee, aja65aama, suka." O vi'i: "Daada am, mi he5an haa mi jip-

pata na?" O vi'i: `tAyyee, mi nayeejo do nii, ajippa haa am, sunaa haa laamrfo?" O

vi'i: `tAraa, minin kam fu16erew6e ban nii, min jippirta." O vi'i: "Tbo, to aja6an. A

jooda bee puldebbo boo. Too, a anndi kam, naa anndi, laaru min maa. See to mi

su6ti kuaje haa jiddere mi fucftCa nyaamugo. Mi woodi pellel na?" O vi'i: "Nonnon

nii. Daada am, mi yidi."

    See, o ummi o di1li. Nde o yehi ojippini mo. Nde oya goo yehi nii, a yi'i limse

sadi haa wuro may. Kuaje pat sadtCum. Nyaamdu fuu sac[tfum.

    See, o yehi. Ybttugo maako nii, see, o vi'i: "Daada am,jaangol wadi, hokka-mi

le yiite, haa mi hu66a yiite." O vi'i: `Ayye, 6inngel am? Munyu haa mi waddani ma."

    See, daada goo yehi su6ti hudo hudo jee yiite, waddi. Lec[de boo sadi.

    See, 6inngel goo moofti limse, moofti limse, vaagi, vi'i haa hu66a ylite.

    See, o vi'i: "℃inngel am."

    See, o yotti. O vi'i: "Noy daada am?"

    See, o vi'i: "Ndaa do haa mi hu66a yiite." `A hu66a yiite, 6inngel am?" "Ii." `tA

hu66a yiite? Dume a hu66irta doo?" O vi'i: "Bee limse doo."

    See, puldebbo goo hippi dow limse'en goo, 6ofti pat, vi'i: "1)oo on hu65ugo

yiite, 6inngel am?" O vi'i: "Kanzum, on mi hu66irta haa leddi ma66e." `tAyye, 6in-

ngel am, rninin haa do, nde mi yi'i dnm, koo laamdo wuro do maa yotti he6ugo doo

na? Sakko, mi he5a do." Puldebbo goo 6ofti 1imse goo yehi di11i yehi waddi9 huofo

hokki mo.

 8 Yaha puccu kam ba wi'go yaha hudo puccu hudo.

 9 Hawsa'en mbi'an bana nii. Misaalu: Yatt jee yaa kaa wo. Waatoo, ba wi'go: o yehi o waddi.

    Too, janngo boo kodo joodi. O lori o vi'i: "Daada am, mi yidi ndiyam haa mi

yara."

    See, puldebbo goo hoosi ndiyam waddini mo. O vi'i, haa o yara.

    See, o hoosi ndiyam.

    See, o hoosi ndiyam goo, o waddi sukar duudaum nii o resi, o vi'i: "Binngel

am, ko a wadi jotta doo?"

    See, o vi'i: "Doo doo doo, kanzum on haa mi..." O vi'i: "Haa wadira dnme?"

O vi'i: "Too, miin kam, mi yidaa." O hoosi o hokki mo. O yehi o tawi puldebbo goo.

    See, puldebbo goo laari sukar goo, vi'i: "WuyiO, laar oo doo boo dimie? Haa

toy doo boo?" O vi'i: "Minin kam niaaranndiii wuro amin on." "Hm." O vi'i:

"Minin kam min anndaa dnm haa do." O vi'i: "Daada am, mettu lee." O metti nii.

    See, o vi'i: "Wayyoo, Sinngel am. Ban nii fuu ofon?" O hoosi o hokld mo.

    See, o yehi o vurti.

    See, o lori o vi'i mo: "Binngel arn, a yidaa debbo naa? A rfo joodi suka ban

nii." O vi'i: "Daada am, mi yidaa. Koo mi yidi, moy hokkata-mi?" O vi'i: "Mi wad-

dante budurwa." O vi'i: `tAraa, miin kam to mi yiofi kam, to mi he6an kam, debbo

laamdo wuro on nii mi mari haaje." O vi'i: "Debbo laamdo? Sunaa bana debbo

laamdo boo mi wadinte laawol."

    See, debbo goo ummi gujul gujul guiul gajul. O ummi o hoosi sukar goo, o resi.

O itti halagaare maako o resi haa taasawo. Puldebbo goo wari hoosi ofani2 hot-

tollo'en nii nii, bee karle gaaraaji doo resi. Don yaha, do yeeyna, don yaha, do

yeeyna. "Wayyoo, rfan karle, hottollo, mi yeeynata. Hottollo, mi yeeynata."

"Meedee puldebbo doo. Meedee puldebbo doo." O do yaha saare laamdo. O vi'i:

`tAyyee, 6ikkoy am, ko mi nyaama mi tefata." O dilli.- O yehi o nasti saare laamdo. O

yehi saare laamdo haa nder saare. O hoofui 6e. Be ja66i mo.

    See, o vi'i: "Mi he6an mi yi'a mo nii? See, 6e wara be yecca debbo laamdo." O

vi'a: "Heban yottugo a laara mo na?" O vi'i: "Kuuie amin mi yaarata."

    See, o yotti haa nder saare. Be vi'i: "Wadda kudje ma." O vi'i: "Ndaa kuoje." O

yaari.

    Ybttugo maako, see, o yehi o ma66iti tumrnude. "Binngel am, a feere maa

na?" O vi'i: "Ii, daada am." `SAyye, 6inngel am, a feere maa na?" O vi'i: "Ooho, mi

feere am." "Feere maa?" "Ii." "Ndaa kuuie coggu." O ma66iti. O vi'i: `EA meedi

yi'go halagaare ndee na?" O vi'i: "Mi meerfaay. Doo boo haa toy, daada am?" O

vi'i: "Too. Kodo mi mari. Sukabana maako waiaa, walaa." O itti leppi goojee o lori

hu66i. `A yi'i irin doo a meedi yi'go na?" O vi'i: "Too, kanzum o hu66irta yiite." O

hoo'i sukar. `tA yi'i hunnde ofoo, a meedi tawgo na?" O vi'i: "Tby mi yi'ata doo?" O

10

11

12

Wuy kam ba wi'go haa, kaayeefi kadi,

Njaararmdi < njaareendi.

T)an kam ba wi'go 6inngel bee Hawsaare. fDan hottollo kam ba wi'go ko nanndi e hottollo.

vi'i: `EAan debbo la'amdo fuu?" O vi'i: "Kanzum yarirgo ndiyam maako. Halagaare

maako on rfoo." O vi'i: "O do nana habaru ma. Mi vi'i mi yaha mi tefana mo

debbo. O vi'i walaa haa mi he6inta mo debbo. Ngam kanko doo sey ko nanndi bana

maal Sunaa bana maa o he6ataa goc[tfo ,bana maa. Taa mi wadana ma asar. Hala-

gaare ban ndee nk" O vi'i: `Ayyee, daada am. No mi he6rata mi yi'a mo?" O vi'i:

"Too, mi anndi na?" O vi'i: "Noy mi he6rata?" O vi'i: "No a he6rata kam don. Mi

wadinte laawol."

    See, o vi'i: "Too, mi waran. To a yidi mi wadda mo maa. Tbo, see yannde to a

yahataa haa laamdo." O vi'i: "Ee. No mi yehirtaa haa laamdo kam doon. Mi
yahataa haa laamrfo. Tb laamdo wari, mi yecca reenii3 vi'go mo, miin mi nyawcfo.

To o di11a, janngo kam walanndei4 am do wara. Ammaa mi wadan dabare no war-

dataa.". O vi'i: "No on senndirta bee laamrfo?" O vi'i: "Mi senndan. Suka ban nii' mi

yi'ataa mo?" Janngo o wari o moofti kuuie fayinta. Puldebbo goo dilli. Puldebbo

vi'i, hoosi halagaare ndee kam, walaa no o hokkira see ni o resa. Gorko kam to o

yidi mo kam see vurta yahana hoore mum. O wadi: "Useni," puldebbo wadda
gorko. O vi'i: "rlb laamdo nasti faada, o yecca kpana'eni5. 0 roondii6 kpana o yec-

can 6e: "To puldebbo..." Bana maccu5e haa yolnde laamdo doo, o yeccan 6e. Koo

puldebbo wari saalugo bee gorko doo, taa 6e hada dnm derdiiko maako on. Taata

6e hada. Gocldo waran ammaa taata 6e hada gocftfo maako man nastugo.

    Too, puldebbo dilli. O yehi o tawi mo, "Binngel arri, albisir ma. Haaje kam

humti." O vi'i: "Noy, puldebbo?" O vi'i: "Ii. Mi yehi. Mi yotti mo. Halagaare kam

he6aay warugo. O vi'i aan bee hoore ma o yidi yi'go." O vi'i: "See noy mi wadata,

daada am?" O vi'i: "Wadan. Naa miin naa? Mi yaadan bee maa. Walannde maako

o meedan laamdo. A yahan. A yi'idan bee maako. See no a yidi a wadata." O vi'i:

"Too." Be ummi 6e dilli. Jemma wadi. Faada wari nasti. Gorko wari haddi limsei7.

O hoosi limse boocftfe. O hokki. O vi'i, to 6e rfo yaha, vi'a dum daada maako'en. O

haddi limse o mojii8 o haddi o timmini.

    See, 6e wari 6e saali bee puldebbo. O haddi gude rew6e. Gorko goo warti bana

debbo kadi. Puldebbo goo ardi 6e do yaha, 6e rfo yaha, 6e rfo yaha, 6e do yaha.

Puldebbo na do yaha bana yaadu mon. Kanko boo o do yaha daada laamofo. Be do

saala.

    See, 6e vi'i haa 6e haofa. O vi'i: "Kaay, min anndi haala ma66e." O saali biri

biri biri. Waatoo, kodo debbo laamdo on. Saali yehi jippi. Puldebbo boo yehi bana

tallai9 goo. Yehi. O vi'i: "Ii, keenya boo, min volidi bee debbo laamrfo. Hannde boo

l3

14

15

16

17

i8

t9

Reeni kam ba wi'go tarnmi.

To debbo defi, laamdo waalata haa maako.

Kpana'en kam maccu5e laam6e jee joodata haa yolnde.

Roondaago, dum eftugo.

Limse kam fbtan bee gude.

Mojaago, dum mojaago gude.

Tallugo, dum yeeynugo kuuie.

woodi ko mi waddini mo." O saali o roondi tummude maako, kekereo kekereo kek-

erelj. O ummi o yehi. O yehi o do tugga sawru maako. O saali o yaha haa fattude20.

Oya boo do nasta. ℃e do ja66a mo, do nasta, do nasta, haa 6e yotti. `tAyyee, asee,

oo kam min ngardi fuu du? Miin mi vi'i mi numa o wari mi yeesiti mi laari mo. Asee,

yaadu min gootel?" O vi'i: "Oo." `tAyye, daada am, a wari na? Ayyee, derdarn a

wari na?" O hoosi mo o nastini mo nder suudu. O nastini mo nder suudu. Biirawat-

tel kadi, don joodi. Puldebbo kam yeewti yeewti yeewti yeewti vi'i: "Kadi miin kam,

6inngel am, mi hooti. Mi accida ma bee korfo ma." O vi'i: "Ee." Korfo kam joodi

nder suudu kadi. Be do yeewta, 5e do yeewta, 6e do yeewta, 6e do yeewta. Hiiri

kadi, nde hiiri nii, 6iirawattel, o vi'i kanko kam hoore maako, nde laamdo wari ewni

mo, o vi'i hoore maako do naawa. Ndaa boo kodo maako wari haa maako, hoore

maako do naawa walaa no warira o nootirta laamdo. Laarndo wara. Laamdo wari

tawi o do waali, o hoosi kodo kam o yukkini. Be koofuootiri, diM. O hoosi kodo.

    See, 6e wari. Kodo vi'i hootan kadi. ℃e wadi dabare. Janngo o haddini godtfo

1imse goo, dilli. O waali bee koofo. Nde hiiri kam kanko bee gorko kam mbaadaama

walaa beldum. Gorko, 6e nastidi debbo bee gorko. Naa laamdo waraay?

    Too, hiiri, gorko yukld kadi. Weeti fajiri. Gorko see nde wadi balde sappo haa

nder saare. Nde hiiri, janngo o wadi dabare. Puldebbo waraay. Taa 6e anndita. Haa

janngo kadi. O wadi dabare o yer6iti godtfo wari haa dilli haddi limse goo, limse jee

6e wari goo. O vi'i kodo maako doo hoota, 6e ja66ita. Kodo dilli. Gorko kam don

nder suudu. O he6ti beldum gorko. Gorko hiiri. Hii, debbo feere karn vurti kadi.

Naa gorko kam naa o do resi nder suudu? O vi'i: `tAsee, gorko fuu don ban nii haa

duniya du? Kanko asee o do joodi vonna sukaaku maako meere? Nonnon wor6e

va'i?" On o do joodi saare laamdo. Laamdo do fijira mo meere. `tAsee, gorko don

ban nii?" Kanko kam to hiiri nii, kanko bee gorko. O vi'i o nyawdo on. Laamdo

wara hoofha mo. 'Ib hiiri, o do joodi defa nyaamdu, haa gada baburum. Be do

wadda 6e nyaamna gorko. Kanko boo gorko ofo yukki. O do joodi. Gorko2i wara

laara mo. "Noy 6anndu?" O vi'a kanko kam walaa ko yidi do suuna mo, dan kusel

tfo suuna mo doo. Gorko... o vi'a do suuna. Gorko laamdo yaha sooda 6e do

wadda. O do defa o hokka mo... suka haa suudu. Suka kam haari tekki. O yecci mo

kadi vi'i jotta kam walaa ko o mari haaje. O vi'i: "See noy dabare mi yidi mi di11ira

ma?" O vi'i: "Hannde koo laamu wuro ngo a yidi a dillataa ajoodan. A laama." O

vi'i: "Mi hoosa ma, en dilla." O vi'i: "Kaay, wadataako." O vi'i: "Kadi, to aan, to a

laami wuro doo kam ko wadtaa?" O vi'i: "Mi laaman." O vi'i: `tAa, too." O vi'i: "To

a vi'i mi laama, see mi laama on." "Ammaa mi wadan dabare mi senndira bee

laamdo ofoo." Debbo goo ummi yehi yecci gorko dabare. Hoosi dabare hunnde

gorko, sirri gorko pat yecci gorko no wadata. Hoosi belehi hokki gorko. Hoosi la6i

 20 Fattude don nder saare.

 2i Gorko kam gorko debbo, waatoo, laamdo.

hoklci gorko no warira gorko maako haa o jooda bee gorko. Be joodi. Biira-

wattande, hiiri. O vi'i kanko on debbo o do hoota haa gorko. O do joodi kadi. Nde

hiiri, o harki22 kacli, o taaski o vi'i naa o he6i daama. Laamdo ummi warti. O yecci

gorko goo no o wadinta gorko maako pat. Gorko warti kadi. Laamdo wari, 5e

yeewti, o moyti 6anndu laamdo, o wadi nii, o wadi nii. Laamofo wari harki waali.

    See, tefiri mo baaldal. Nde gorko lori, vi'i tefira mo baaldal, yaake meemi mo

nii, see, tawi gorko bana maako on.

    See, o vi'i: "Noy wadataano boo?" Nonnon. Laamofo boo wadi: "Hi." Bernde

ta'i nii. Nonnon. Laamdo kam maayi. Tawi gorko bana maako doo.

    See, debbo vi'i mo: "Noy wadata?" "Nonnon on. Nii on."

    See, o maayi. Laamofo kam maayi. Be meemi ni maayi. Nde veeti fajiri,

"Laamdo maayi. Laamdo maayi." Derkeejo kam ummugo mum nii, seeb debbo

kam hoosi limseeji boodtfum boodtfum 6orni derkeejo. Limse laamdo kam, bana o

5orni, o sarki. O vurti o yehi ojoodi haa leeso faada haa pellel faada. Ojoodi haa

faada nii, 6e do sukli, kadi ba ko 6e yaara mo. O do joodi.

    See, o doo doo, o yotti laamu. Kpana'en pat, debbo, vi'i, tonaa oo doo on

laami kam sam, kanko fuu o vurtan saare. To naa derkeejo rfoo laami pat o vurtan

saare. Kadi o sooyi23 gorko maako fuu. Derdiiko maako do laamataa.

   Ybo, gorko laami, te'i debbo.

   Haala jinni kadi.

   Naa a yi'i 6ernde maako goo jee baaba hudi mo, vi'i, o yotti Maygari Mar-

margo. Ndaa o yehi o mbari mo. O mari. O joodi. O mari wuro. O nelani baaba

maako bee daada maako vi'ata kam o laami o mbari laamrfo fuu.

   Tbo haala timrni. Taalol jinni.24

 (22/1/1983, Hajja Labratu 6ii Isuhu taali ngol haa Ngawndere. O Hawsa Ngaw-

  ndere, baawdo Fulfulde. Amina taalani mo.)

250 Faadimatubeebakamum

    Too, 6inngel debbo bee gorko, 6e rfon 6e didi. Be do joodi haa baaba maako

bee daada maako. Be do joodidi babal gootel. Be do joodidi babal gootel.

    Sey, 6e do joodi bee daada ma66e bee baaba ma66e.

    Sey, baaba ma6be bee daada ma56e goo fuu, sey, maayi.

    Sey, 6e ummi 6e dilli haa nder ladde. Be dilli, 6e di11i haa nder ladde, be senndi

saka sak ladde. Be do joodi. Baaba boo hokkino mo boo kuytaaje.

    Sey, o hooci kuytaaje. To kuytaaje ofo to voQji, hunnde hallinga wadi haa

 22 Harki kam ba wi'go taaski.

 23 sooyngo, dum halkugo.

 en Labratu wi'i: "Rew6e vooday. Naane doo rew6e mbari hoore masin. Kanjum on debbo kam no wadi

   fuu 6e hoolataa 6e."

saare. Tb joodi banajoodiri, walaa ko wadi haa saare.

    Sey, o seeki kaa'e hoosere, seeki. O wadi bee ma6boode maajum fuu kaa'e on.

Sey gal nder mab6itirta. O ma66i minyiiko maako. Haa ton 6e do joodi. Be do

joodidi bee minyiiko maako. To umma fajiri, o dilla nder ladde. O yaha o da66ita

kuuie nyaamdu. O da66ita, o da66ita, o da66ita. O waddina minyiiko maako defa.

Tum ttm tum tum tum, to yotti haa dammugal suudu may boo. Innde minyiiko may

boo Faadimatu.

    Sey, o vi'a cfum yoo:

          "Faadimatu, Faadimatu, may gidan garii.

           Buofee mini ngo baa in shigaa in fita2."

          "Maraaba3 da zuwaa, maraa i shigaa.4"

Tb 6tmgel debbo vi'i mo ban nii, sey, dammugal ma56ita.To dammugai ma66iti, o

nasta nder suudu. Janngo fajiri fayinta, o di11a ladde fayin. O dilli. O yaha too, o do

lora. O do lora:

    Sey, o wara. O wara sera dammugal. O dara sera dammugal, o vi'a debbo yoo:

          "Faadimatu, Faadimatu, may gidan gari.

           Budee mini ngo baa in shigaa in fita."

    Sey, minyiiko maako vi'a mo yoo:

          "Maraaba da zuwaa, maraa i shigaa."

Dammugal ma66ita. O nasta.

    Sey, saysay wari dari haa sera dammugai tan. To o wari, o do nyima goo, say-

say do hedita. Tum, to o wari o do nyima, saysay rfo hedita.

    Sey, yannde feere saysay ummi wari feere mum. O wari haa saka dammugal

tan. O wari dari.

          "Faadimatu, Faadimatu, may gidan gari.

           Budee mini ngo baa in shigaa in fita."

O vi'i: "Kaay, ban san ka baa." O vi'i: "Mi anndaa maa." Saysay dMi. O dilli haa

kila, kilaajo cemmbicfdo jee sannjata daande godtCo fuu. O yaha kila. O vi'i kila:

"Sannjinam daande am doo." O sannji daande oo doo doo haa sewi. O yotti. O do

nyima bee daande debbo. Binngel debbo vi'i: "Mi anndaa ma." O lori haa kila.

    Kila, sey, wadani mo bana daande derdiiko oo doo doo goo:

          "Faadimatu, Faadimatu, may gidan gari.

           Buofee mini ngo baa in shigaa in fita."

          "Maraaba da zuwaa, maraa i shigaa."

    Sey, dammugal ma66iti o tawi 6inngel debbo tan. O nanngi 6inngel debbo.

Binngel debbo doo voodi haa 6uri semmbe. Nder wuro may walaa mo voodi ba

 i EDum kam: `tAan, on mawdo saare."

 2 Dum kam: "Ma66itanam damrnugal."
 3 Maraaba kam, aja66aama bee Hawsaare. Ammaa, asli kam Aarabre.

 4 Dum kam: "Too, baka am. Mab6itaa."

6inngel debbo. O doggi bee 6inngel debbo tan. O doggi, o doggi, o doggi, o doggi.

    Yaake ofoo, sey, kuytaaje goo, sey, wuli. Vboji haa wuli baka maako. O foodi

kuytaaje o ma66iti kuytaaje. O ma66iti o laari o tawi vooji. Woodi ko wadi haa

saare. O doggi, o wari o tawaay derdiiko maako. O tokld mo, o tokki mo, o tokki

mo haa nder ladde. O ofa66iti debbo, o da66iti minyiiko maako, o da66iti minyiiko

maako, o yi'aay dum.

    Asee, be rfo gal maayo. Be dilli haa sera maayo. Njamndi jowi fajiri wadi do

weeda. Korga laamdo'en do wara nyacfugo ndiyam haa maayo. Nde do wara, sey,

eewl mo tan.

    Sey, o doggi, acci 6inngel debbo kanko haa sera maayo. O acci 6inngel debbo

haa sera maayo, o doggi, o dadi. Nde o dadi kanko, sey, kordo laamdo'en doggi

yehi vi'i laamdo yoo: "Laamdo, min he6ini maa 6inngel debbo boodtfo. Haa sera

maayo, o do joodi. Ammaa mi anndaa mo." "Waddinam," laamdo vi'i. Debbo

waddi mo. Be ma66ita mo. O volwataa. O do hippi nii doo. Be wadini mo haa

daago. O hippi. O 6antataa sam. O waiaa no o wadra. O do hippi non. O ofo voya. O

waati mo nder suudu. Laamdo volwa. O volwataa. Wada no o wadta pat o wada

doo. Be sudditaay mo. Be yi'aay gite maako.

    Sey, haa o waali doo, haa dadi vurti haa 6ernde maako wadi haa dow daago

goo. fDadi wadi haa totton.

    Sey, derdiiko maako goo warti saare tan. Warti saare tan.

    Sey, wari wadi sobbal, jee Hawsa'en warfata doo. Wadi sobbal, sey, roondi haa

hoore tan, ofo waanca. Saare o naati pat, "Gaafara," "Gaafara," "Gaafara," "Gaa-

fara," "Gaafara." O nasta saare fuu.

    Sey, o vi'a:

          "Faadimatu, Faadimatu, may gidan gari.

           Budee mini ngo baa in shigaa in fita.

           Maraaba da zuwaa, maraa i shigaa."

Saare jee o nasti pat, sey, 6ikkoy laamdo jee woni haa saare laamrfo, sey, tokki mo

tan, do waanca bee maako. Be do ekkita gimol. Diga fajiri haa kiikide, 6e wartaay.

Be do ekkita gimol oo doo doo.

    Sey, laamrfo wari yami 6e, vi'ata 6e yoo: "To on yahata tumtum doo? Sey on

yecca. Sonaa non miin on tappa on." Bikkoy vi'i: "Tbo. Mi tokki goddo feere on do

mari sobbai. O do nyima." Laamdo vi'i: "Noy on yimata?" O vi'i:

          "Faarfimatu...."

Nde o fucldi nyimugo nii, sey, debbo ummi tan. O vi'i: "Haa toy mo?" Laamdo vi'i:

"Doggee yehee nangee mo." Doggi doggi. O do roondi hunnde maako. O do

waanca. Laamdo leli 6e nannga mo. O do dilla. Dillugo maako, sey, o nani. Kaap,

6e nanngi mo tan. Be nanngi mo tan haa dow hoore maccudo. Maccudo roondi

mo.

    Sey, tummude jee o roondi bee sobbal goo pusi. Sobbal do hebbini teep. Koo

sobbal gootel do'aay leddi. Maccu6e nay boo roondi mo, don dow hoore ma66e. Be

yaari mo saare laamdo. Nde 6e yaari mo saare laamdo, o ofo joodi kadi bee

laamdo'en. Laamdo yami: "Noy?" O vi'i derdiiko maako on doo, "Laamofo on

wuijji derdiiko am." Laamdo vi'i: "Kaay, haa sera maayo." "Noy derdiiko maako?"

"Haa, saysay yehi hoosi mo, wari wudini mo haa sera maayo." O vi'i: "Bolj, nde ban

nii kam walaa ayiibe." Laamofo vi'i: "Too, a 6anga 6inngel am. Mi 6anga minyiiko

maa. "Ib a 5angi 6inngel am, mi 6angi minyiiko maa, sey, a hoosa reeta wuro. Mi

hoosa reeta wuro." O vi'i: "Too." Laamdo meedaay yi'ugo gite debbo, vi'i 6angan

debbo.

    Sey, maccudo, kordo'en jee hoosi mo goo, vi'i: "Debbo may nyiddi." Vi'i

laamdo: "Debbo oo o voodaay sam. O nyiddi," noy noy noy. Be vi'i: "To o nyid-

daay, on hirsan." Oo boo vi'i: "To o nyiddaay, on wartira-mi faande." Oo boo vi'i:

"To o nyiddaay, on wada-mi ko on wacham pat."

    Sey, o vi'i: "Too, haa mi yi'a debbo." O vi'i: "Debbo vurta." Laamdo jo"ini

korowal didi, jee debbo mum beejee mum, Yim6e pat do joodi. Mo vi'i: "Debbo

voodi" maa do dari. Mo vi'i: "Debbo voodaay" maa do dari. Be vi'i: "Too, o vurta,

sey, sappa maako." Sappa 6inngel debbo may, sey, wari. Sappa maako may maa

voodi haa 6uri semmbe.

    Sey, wari. O vi'i yoo: "To on yidi, o vurta, sey on wadda tapijee 6e meedaay

yi'ugo haa wuro ofoo, ve"ita haa leddi, taa o yaa6a dow totton. Korowai maako boo

sey jee meedaay wadngo haa do." Laamdo vi'i: "Pat, mi waddan," waddi. Kas feere

boo do dari haa gal 6aawo laarndo. Kas tati do dari. Laamdo vi'i: "O vurta." Be

vi'i: "Kaay, tapi doo nyiddi. Wadda tapi boodtfum." Waddi tapi booc[tfum.

    Sey, laamofo vi'i: "O vurta." Laamdo 6orni gaare mum jee buri voocftigo.

Laarndo nde 6omi gaare mum jee 6uri voodngo, nde laamdo yi'i o wadi kosngal

haa sera dammugai, 6e areti5 mo, 6e darni mbaggu'en pat. O yaa6i kosngal maako

dow dammugal, sey, laamdo vi'i: "Kaap." Gaare laamdo pat hebbini joorde

6ooyma. Be 6orti gaare laamdo, 6e yehi 6e wallini haa to. Laamdo vi'i: "Kaap, yir-

1in ka6a, nanngu mo. Ta o do"a, to o do"i, en ngiidu maa." Gaare sappo 6e itti hid-

deko o yotta haa korowal. O joodi haa korowal.

    Sey, o wartiri debbo jee vi'i 6e hirsa dum. Be hirsi. Jee vi'go waofa crum doo

boo wadi rfum pat.

   Too, sey, minyiiko maako boo 6angi bee laamdo. Kanko boo 6angi 6inngel

laamofo. O senndi wuro saka sak. Kanko maa laamrfo wuro maako. Laamdo'too

boo laamdo wuro feere fayin.

   Jinni.

 (22/1/1983, Aamadu Rufaa'i taali ngol haa Ngawndere. Kodo debbo Hawsaajo

 5 hretugo kam ba wi'gugo darnugo bee Faransaare. hret- < arreter.

taalani mo ngol. Aamadu joodi haa Mokolo haltkunde 1977 bee 1980. 0 dan-

yaarfo haa Ngawndere hitaande 1963.)

251 Sarki dutse bee sarki ciyaawa

    Waatoo, woodi 6inngel gorko feere on, kanko boo o don haa nder saare

ma66e. Baaba maako laamdo on. Laamofo ladde.

    Too, minyiiko maako debbo don, innde mum Tasalla. Be hawri kadi. Be do

joodidi.

    Sey, o ummi. Puccu maako goo boo, to nyaaman geene see to be soppi geene

doo, fotiti kalkal kaikal haa puccu doo nyaama.

    Too, puccu sarkin dutsei, kanyum fuu ban nii nyaamata. Jee sarkin dutse kam,

waatoo, nyaaman ban nii, nyaaman bana jee maako, ndiyam mum, sey to 6e looti

ndiyarn on, law 6e hokka mo o yara.

    Too, sey, 6inngel gorko goo doo o do joodi haa nder saare ma65e. Yannde

feere o ummi o di11i ladde. O yehi o itti geene puccu2 maako. O do warta.

    Suy, o somi o hokki minyiiko debbo Tasaila.

    Sey, o ummi, o hooti saare kadi. Tasalla goo wod6e hada dnm roondugo

kuaje.

    Sey, o yi'i Tasalla roondi geene. O vi'i: `tAraa, noy noy a roondata, fasalla,

hunnde doo? Puccu maa 6urijee dutse naa? Jee 6uri laamrfo dutse naa? Dutse, bee

Hawsa dnm 6uri jee laamofo kaaye naa?" O vi'i: `EtNaa, naa o roni minyiiko maako

on." Be vi'i: "Too, naa puccu maa 6urataa jee sarkin dutse? Sey a yaha laara jee

sarkin dutse bee puccu maa. Naa nanndaay?" Nii nii. Baaba man hudi mo.

    Sey, o ummi tan.

    Sey, o ummi o yehi o vi'i o mbaran sarkin dutse bee puccu maako, puccu

ma66e, hawta ha6a.

    Suy, 6inngel may boo, o laamdo geene.

    Sey, o ummi tan. O do di11a. Nde o do dilla haa nder ladde, see, o vi'a:

         "Nii na yanka ciyaawa3, darmana.

          Nii na baywa 'facaila, darmana,

          Suu baa wada inna, darmana.

          Ii suu tuu suka taasii, darmana.

          Sun cee koo dookii naa fii naa, sarkin doogoo, darmana.

          Ii can kee say ngancii, darmana.

          Ii jaa pii nii kasni, dunnguru."

i Dutse kam hayre, hooseere, namarde bee Hawsaare.

2 Geene puccu, dum hudo puccu.

3 Ciyaawa, durn hudo, geene bee Hawsaare.

Biirawatte. O ummi o do dilla. O yotti. Lecftfe yami mo. O vi'i yoo:

         "Nii na yanka ciyaawa, darmana.

          Nii na baywa Tacalla, darrnana.

          Suu baa wada inna, darmana.

          Ii suu tuu suka taasii, darmana.

          Suncee koo dooki na sarkin dookii, darmana.

          Ii yaa pii nii kasni, damana.

          Ii naa pii sii karsi, dunnguru."

O dilli. O yotti haa laamdo kaaye. Laamofo kaaye ofo joodi. O yotti. Laamdo kaaye

yamata mo: "Ko a wari wacfugo haa do?" O vi'i cfum yoo, o wari laarugo puccu,

puccujee laamdo maajum. Laamdo vi'i mo: "Too." O yotta o laara puccu. O yotti.

    Sey, laamdo dutse kanko boo bee la6i kaaye. La6i maako doo dnm kaaye on.

To soppi gocftfo sey to yiite wurti. Gockfo senndita fetta bana yiite, fetta bana fete

yiite, sankita katakata. Binngel doo boo anndal leggal cookum woni haa maako.

    Yeeso goo, sey, o wari tan. Sarkin dutse fisti puccu mum. Kanko boo o waddi

puccu maako, dilli ha6ugo. Kanko boo o do ha6a bee sarkin dutse, ha6ata bee

hunnde doo.

    Sey, o do ha6a goo, o wadi nii ewni la6i. La6i wari. O ja5i la6i. La6i kaaye.

Wari, o ja6i.

    Sey, sey, o doggi o va"i dow leggai. Leggal may anndaano mo. Leggal may naa

dum leggal banndiiko maako. O vi'i: "Too.

          Nii na yanka ciyaawa, darmana.

          Nii na baywa Tacalla, darmana.

          Suu baa wada inna, darmana.

          Suu tuk suka taasii, darmana.

          Sii cee koo dooki no na ii na sarki dutse, darmana.

          Nii can kee ngancii, darmana.

          Ii yaa fii nii karfi, damana.

          Ii naa fii sii karfi, dunnguru."

O vi'i ban nii go.

    Sey, hunnde doo ummi tan.

    Sey, lecftfeeji warti do walla mo. Oo rfoo doo, sarkin dutse yer6a kaaye wara,

leggal wahata4. Yer6a kaaye wara, leggal wahata.

    Sey, o ewni jaaral maako. Leggal wahata.

    Sey, o ewni jaaral maako. Jaaral maako, sey, ummi wari. Nde jaaral maako

wari goo, jaaral boo naa a yi'i ofum leggal on. Oo doo fida mo bee kurol. Kurol boo

naa a yi'i dnm gal geene woniri? Kurol do dogga wara disa5 haa yeeso maako. Fida

 4 Wahataago kam waataago. Waataago, cfiim hadugo, falugo

 S Disa kam tiggo.

mo bee jaaral. Jaaral wara dara.

    Sey, o tappi jaaral boo di11i yehi mbari sarkin dutse. Puccu maako boo hawri

ha6di ha6i mbari puccu sarkin dutse.

    Sey, o mari wuro too, o mari wuro too. O joodi o laami kanko boo.

    Haala ma6be jinni.6

 (26/1/1983, Aamadu Rufaafu taali ngol haa Ngawndere. Binngel debbo Hawsa

  feere taalani mo ngol.)

252 Caatukoybee}aamrfo

    Too, taalel taalel.

    Waatoo, woodii him6e feere don. Kam6e boo him6e on saati haa 6uri meere.i

Him6e maccu6e laamdo'en. Bee doo maa do 6idda reke bee junngo. Bicftfa reke

wartira sukaar, be yara. Hee, semmbe. Bee doo boo do wada hunnde doo, do 6idda

nebbam bee junngo, hoosa hottollo, 5idtfa wartira nebbam bee junngo.

    Too, naa a yi'i him6e kuugal diofi? Oo tata6re2 boo, 6inngel gorko jee waan-

cata nder mab6e ofoo, kanko boo walaa ko o wadataa.

    See, laamdo neli nanngi mo, yaari mo haa saare. Be waati mo nder kuaje jee

6e wadata kakara3 nii rfoo, 6e suddi mo nder totton, haa 6e mbara mo, ngam o

woodi semmbe. O do mari mboodi maako peetel nii, mboodi doo do volwa.

rvfooodi doo to fuufi gocfdo, goddo warta i'al. Mboodi ofoo wari fuufi o warti i'e.

    See, laamdo yehi waddi godtfo lekki.

    See, hoosi mo yaari mo nder ladde, yehi darni mo haa les du66i. Du66i doo see

leesti. Binngel may boo to o jali, iyeende to6a. To o 6erni, naange wada haa do

yoorna gocfdo fuu. O tappi leggal. Leggal leesti. Be vafitini 6inngel.

    See, 6inngel 6emi tan. Laamofo dilli, dilli, dilli.

    See, 6inngeljali.

    See, iyeende tappi laamofo, tappi laamdo, tappi laamdo. Mboodi wari soppi

leggal. Leggal leesti o jippi. O jippi o warti saare. O wari o vi'i: "Hokkam 1imce

maako. Mi 6orna. Mi yaada. Mi hoosa 1imce maako. Mi yaara bee nyaamdu

maako." O hoo'i nyaamdu laamdo o nyaami. O hoo'i limce laamdo o 6orni. O

joodi haa dow korowal laamu. Laamdo warti. Laamdo, iyeende tappi dum.

Laamdo majji laawol. Laamdo warti.

    See, tawi o do joodi haa korowal laamdo.

  6 Taaloowo wi'i: "Haa kaaye walaa, hudo joodataa, To hudo walaa, kaaye joodataa. Haa to a yi'i

   hooseere, hooseere kaaye don ton, hudo walaa, yeccam. A tawan ledde. A tawan geene. To a tawi

   geene, a tawan ledtCe, hooseere hawra wada."

  i Buri meere kam buri semmbe.

  2 Haanii wi'go tata6o.

  3 Kakara fotan bee kakaraare. fDum ralayre gooro.

   Yaake ton4 boo, see, laamofo on maayi. Debbo laamdo maayi. Bikkoy laamdo

maayi. O laami. O mari wuro.

   Doo boo taalol rammunga on.

 (22/1/1983, Aaamadu Raufaa'u taaii ngol haa Ngawndere. Binngel Bayajuuldo

  on taalani mo bee FUIfulde haa Ngawndere.)

253 Rudoyo bee mboodi (1)

    Too, waatoo, doo cfoo rfoo bQo, woodi hunnde feere cron ha nder ladde, kanko

doroi on mawni. Waandu. Doro. Innde may bee Fulfulde. Doro on mawni haa 6uri

semmbe haa nder ladde. Doro do mawni mawni mawni haa 6uri semmbe.

    Waatoo, see, doro may doo, innde maako Rudoyo.

    Bolj, o yotti. O yehi o tawi 6ikkoy mboodi rfoo. Mboodi doo halli 6uri semmbe.

Walaa 6e fbti 6e tappira mboodi doo. O tawi mboodi do joodi nder ladde. O tawi

6ikkoy. Mboodi danyi 6ikkoy mum dilli. O yotti o nanngi mboodi. O ta'i. O nannga

peetel peetel doo, mbari pat, o acci gootel, o vi'i: "To daada ma wari, a vi'a mo:

          `Miin on latti Rudoyo,

          mo 6occol ngaraba2,

          mo sirla harila3
                      '
          mo 6oggol taaraandi kaijljeeri, Rudoyo7"

O vi'i yoo:

         "Miin latti Rudoyo,

          mo 5occol ngaraba,

          mo sirla harila
                     '
          mo 5oggol taaraandi kai]oeeri, Rudoyo.

Too, a faami naa? Too, a nani?" O ummi.

    See, 6e do dilla nder ladde. Daada warti. O va'i4 puccu maako. Puccu ngorgu

walaa puccu yotti puccu maako doggugo. O dilli ladde feere.

    See, mboodi wari rfon yama. O yehi haa wuro rfoo. O vi'i:

         "Moy latti Rudoyo,

          mo 6occol ngaraba,

          mo sirla harila
                     '
          mo 6oggol taaraandi kapoeeri, Rudoyo?"

Be vi'i mo: "Kaay, aay, o saali diga heesiti keenya." O jogii laawol di11i wuro doo

boo. O vi'i:

4

1

2

3

4

Yaake ton karn ba wi'go yaake man.

Doro, dum waandu bee Mbumre.
Boccol ngaraba, ofum boccol dimol,

Sirla harila, dum sirla mboocCka. Wod6e Mbi'a haani wii'go hariira.

va'i < va"i.

         "Moy latti Rudoyo,

          mo 6occol ngaraba,

          mo sirla harila
                     ,
          mo 6oggol taaraandi kanrgeeri, Rudoyo?"

Be vi'i: "Kaay habaa, balofe tati wadi o saali haa doo nii." O yotti wuro doo. O vi'i:

         "Moy latti Rudoyo,

          mo 6occol ngaraba,

          mo sirla harila,

          mo 6oggol taaraandi kapneeri, Rudoyo?"

Be vi'i: "Heesi keenya o saali." O yotti haa wuro rfoo boo. O vi'i:

         "Moy latti Rudoyo,

          mo 6occol ngaraba,

          mo sirla harila,

          mo 6oggol taaraandi kailneeri, Rudoyo?"

Be vi'i mo: "Heesiti keenya fayinta o saali haa doo nii." Be vi'i: "Too, jotta kam o

6adi he6tugo cfurn." O yotti wuro ofoo boo. Be vi'i mo: " Keenya o saali." "O yotti

wuro doo boo bee ba66ol." O tawi puccu maako saali jottajotta. O yotti haa nder

ladde. Haa nder ladde boo ba Rudoyo won ofoo boo kaa'e on. Q ta'i kaa'e, o tafi

kaa'e, o ta'i kaa'e, o rfo waala totton. Puccu maako do ha65i. Puccu maako rfoo boo

do nana koo dume. To puccu maako do wooki, o anndi goddo do wara.

    See, o nani:

         "Moy latti Rudoyo,

          mo 6occol ngaraba,

          mo sirla harila,

          mo 6oggol taaraandi kanneeri, Rudoyo?"

    See, o waali o hediti o nani:

         "Moy latti Rudoyo,

          mo 6occol ngaraba,

          mo sirla harila,

          mo 6oggol taaraandi kanneeri, Rudoyo?"

Mboodi may modan wuro caak. Tum o moda nder hitaande fuu, o moofa wuro fuu.

O moda wuro gootel nder hitaande fuu, moda wuro fuu bee yim6e may pat. Luumo

don nyaama nder reedu maako. A nani? O ummi tan. O joodi. Rudoyo 6anti.

Rudoyo 6aoti hoore.

    See, o vi'i:

         "Mi latti Rudoyo,

          mo 5occol ngaraba,

          mo sirla harila,

          mo 6oggol taaraandi kapneeri, Rudoyo."

    See, o vi'i: "Too." O jippa haa holla ngorgaaku5 haa Ieddi. O jippi. O ofoofi

jaaral maako, waatoo, jaaral maako doo, waalataa leddi. Waatoo, jaaral maako

diga dow sey dow. To tiggi haa leggal, to ofoofi haa sey leggal may umma diga dadi

haa lekld do'a yoora bee hoore mum. Jaaral maako doo boo, o ewnirta jaaral doo

wara junngo mum, waatoo, baota juude maako, nii, jaaral wara haajuude maako o

nannga. O wari haa o yuwa mboodi ofoo bee jaaral. O vi'i: "Ha6re may nee6ataa.

Ndikka to sakl(inijaaral, ha6re may nee6i." O sakkinijaaral haa do'a haa leddi, fiita

yaha leggal, disa haa leggal. Haa leggal koo noy leggal daayi. Yeeso goo, 6inngel

maako do joodi haa nder suudu maako kadi, vurti, tawi jaaral sotti haa leggal, leg-

gal yoori. Waatoo, to o tappi gockfo gootel, see, leggal woni nder ladde may pat see

yoora. O wari. O nanngi ha6re bee mboodi. Be ha6i bee mboodi. Be ha6i bee

mboodi. O tappi mboodi. Mboodi di11i haa to, geene yoori. O vi'i: "Too." Mboodi

vi'i mo: "Tbo,juura wadi. En juulu." O vi'i: "Kaay wuro min be anndaa juulugo bee

ban nii." `Aan,juulujee maa. Mijuulajee am." Haa mboodi juula. O wadi nli, o ta'i

mboodi bee pedeeli maako haa daande. Daande itti. O waali haa to. Vicco ummini

ha6re bee maako. Be ha6i. Be ha6i. Be ha6i. Be ha6i. Haa asiri wadi. Be vi'i: "En

juula asiri." O vi'i: "Too, asiri min, haa mi yaha mi juulajee am." Mboodi 6anti haa

juula, o ta'i vicco. O sankiti mboodi 6anndu pat. O wuli haa yiite. Yim5e wuro pat

wurti warti wuro mannga. O laami laamdo.

    Too, taalol may boo jinni ban nii.

 (22/1/1983, Aaamadu Raufaa'u taali ngol haa Ngawndere. Kaaka mum taalani

  mo haa Ngawndere.)

254 Rudoyobeemboodi(2)

    rvfooodi doo don. Kanko o modi wuro pat.

    Sey, doro feere nii doo, karijum kam innde may Rudoyo. Yennde Rudoyo may

wari yahi tawi 6ikkon maako di11i haa yaha tefa nyaamdu. Rudoyo may wari mbari

6ikkoy, acci gootel, vi'i: "To daada maa wari, a vi'a 6e yoo:

          `Miin Rudoyo.

          Mo 6occol ngarabai.

          Mo sirla hariira2,

wari mbari mo. Yecca daada maa."

    Nonnon, daada wari yami 6inngel. Binngel yecci ban nii.

    Sey, o tokki 6inngel.

    Sey, o tokl(a haa laawol. O vi'a:

 5 Haanii wi'go ngorgu.

 i Boccol ngaraba, cfUm gadiraangol bee laral hoore ngaari

 2 Hariira, dum gaaraaji dimi. Kanji 6urata rimofugo.

432



Taali Fu16e Aadainaawa bee Binuwoy

         "Mo latti Rudoyo?

          Mo 6occol ngaraba.

          Mo sirla hariira.

          Mo 6oggol taaraandi kaooeeri, Rudoyo."

Be mbi'i yoo: "Rudoyo saali, ndaa doo, daayaay sike?"

         "Mo latti Rudoyo?

          Mo boccol ngaraba.

          Mo sirla hariira.

          Mo 6oggol taaraandi kanneeri, Rudoyo."

O tokki o dilli o diM o di11i haa o yehi o yottoyi. O yahi haa ladde feere nii. O vi'i:

         "Mo latti Rudoyo?

          Mo 6occol ngaraba.

          Mo sirla hariira.

          Mo 6oggol taaraandi kammeeri, Rudoyo."

    Sey, Rudoyo goo nooti.

         "Min latti Rudoyo.

          Mo 6occol ngaraba.

          Mo sirla hariira.

          Mo 6oggol taaraandi kaljneeri, Rudoyo."

    Sey, 6e do ha6a, 6e rfo ha6a, 6e do ha6a, 6e do ha6a. Be ha6i, 6e ha6i, 6e

ha6i, 6e ha6i, 6e ha6i, 6e ha6i, 6e ha6i, 6e ha5i, 6e ha6i, 6e habi, 6e ha6i.

    Sey, juura wadi, o wi'i yoo: "En tljja dow. En juula." O tljji haa o juula, o ta'i

daande.

    Sey, vicco ummi, do ha6a bee maako. Vicco ha6i, ha6i, ha6i. Asiri wadi. O

wi'i: "En tljja naange. En juula." O wari haa o tljja, o ta'i, o tafi, o ta'i o yehi o wuli

haa yiite.

    Sey, yim6e pat yehi vurtugo, vurti vurti vurti. Be yehi 6e ke6i kuajeeji.

    Timmi.

                    (16/8/1976, Aamadu Rufaa'i taali ngol haa Ngawndere.)

255 Debbo nyiddurfo bee kunnga ladde

    Waatoo, 6inngel debbo on kanko boo. O do joodi bee yim6e saare ma66e.

Yim6e saare ma66e do, pat, yidaa mo, haa bee daada maako fuu. Danya wanya.

    Sey, o do dilla, o ofo di11a nder ladde, o ofo dilla nder ladde, o do dilla, o do di11a.

    Sey, o tawi hunnde ladde, kuunga ku11unga. O anndaa koo noy wadi.

    Sey, hunnde yami: "Haa toy a ofo yaha?" O vi'i yoo: "Be sali yam haa saare

rnin. Mim on mi ofo suuka haa mi majja. Tata be yi'a-mi sam, bee daada am fuu." O

vi'i: "Too." "Noy on lekki may?" O vi'i 6e mbi'i mo, ngam o nyiddi on haa saare

may. O vi'i: "Too, war." Hunnde ladde hoosi mo, fuufi mo, fuufi mo, o laa6i. Fuufi,

cardi vurti. Fuufi, kai]neri vurti. O iilai nonnon. O vi'i: "Too. Mi rfo hokka ma risku.

Tb a yotti, a do yima bee yimbe daada maa, kuuieeji doo tokl(ete. A yaha saamna

bee puccu haa yolnde saare mon."

    Sey, o do dilla.

    Sey, o yotti sera2 saare.

          "Uwammu naa nan.
           Ubammu naa nan.3

           Uwammu naa nan.

           Ubammu naa nan."

O do dilla. O do dogga. O do saamna, o do saamna, o do saamna bee puccu goo.

          "UWammu naa nan.

           Ubammu naa nan.

           Uwammu naa nan.

           Ubammu naa nan."

    Sey, a nana.

          "I naa ki kee, yaarinya4?

           I naa ki kee, yaarinya?"

          "I naa nan, ku naa nan.5"

O do samna, o do saamna, o do saamna.

          "UWammu naa nan.

           Ubammu naa nan."

          "Inaa ki kee, yaarinya?

           Inaa ki kee, yaarinya? "

          " Uwarnmu naa nan.

           Ubammu naa nan."

    Sey, kuaje goo pat vurti, tokki mo, tokki mo, toklci mo, yottini mo saare. O

   .yottl saare.

    Sey, o tawi, o tawi yim5e saare goo, yim6e saare goo, yaadikko maa vi'i, war-

tan. O wartan, "Jooda bee maa. Huuwana maa." Kanko on lootinta mo taasaaje.

Baaba maako boo vi'i yoo, kanyum on lootata toggooje maako, yiiwata puccu

maako hiddeko o 6aiJa.

i Iilugo, dum laa6ugo tal.

2 Sera kam ba wi'go kommbi.

3 Maanakam:
 "Daada amin ofon doo.
  Baaba amin don rfoo."
4 Maana kam:

 "Toy a woni, 6inngel debbo?"

5 Maanakam:
 "Mi ofon, on don."

    Sey, o sali, o vi'i yoo, kanko huuwintaa mawdo ma66e. Be pat 6e do huda mo

normon.
    Sey, 6inngel gorko feere boo don haa ladde. Binngel gorko doo dum baaba

ladde on, ummi wari nder wuro. O yi'i baaba ladde. Ammaa baaba ladde ofoo,

voodi. Baaba ladde vi'i: "Tbo. Mi voodi maa6. Miin mi do warta godtfo fuu. Mi

6al)a maa." O vi'i: "Bismilla." Bai]i mo, hoosi mo, 6e yaari mo haa nder wuro man-

ngo. O do joodi nder wuro doo. O do joodi nder wuro bee baaba ladde. Baaba

ladde sigi mo. Be joodidi, 6e joodidi, 6e joodidi.

    Sey, baal)a ladde, yannde feere, baaba ladde vi'i, mbaran mo. Baaba ladde nde

vi'i, mbaran mo kadi, sey kunnga goo boo nani haa nder ladde. Kunnga goo boo, ko

o soofudi pat, kunnga do nana. O volwa o soofrida. O vi'i: "Jotta doo, baal)a ladde

mbaratam, no mi tammi?"

    Sey, kunnga goo, to o soofudii goo, sey, kunnga goo boo ofo Soofuda, o rfo

nana. Kunnga vi'i, do wara. Baaba ladde ummi haa mbara mo. Kunnga wari. Kun-

nga wari sey mbari baaba ladde goo.

    Sey, o ummi wari hoota. O hoosi risku jee baaba ladde. O he6i risku jee haa

kunnga. Kunnga 6eddini mo risku. O ummi o hoota.

         "Uwammu naa nan.

          Ubammu naa nan."

O yotti kadi. O nana.

         "Yaarinya?
          Uwanki naa nan7.

          Ubanki naa nan8."

O yotti haa nder saare kadi. O joodi. O riski. O warti laamdo. O mari wuro pat bee

risku maako. Ngam risku maako on riskmi mo.

    Taalol may jinni.

 (26/1/1983, Aamadu Rufaafu taali ngol haa Ngawndere. Debbo Hawsaajo

  taalani mo.)

256 Laamiirfo bee rew6e mum tato

    Bismi11aahi arrahnaani arrahiimi.

    Taalol taalol.

    Gorko doo o don. O don mari rew6e maako nayo. Dum laamiiofo wuro on. O

wari dillugo jahaangal. Be pat o senndi 6e pucci nay. O vi'i pucci maako ofoo maa,

6 Mi voodi maa kam ba wi'go mi booddo haa gite maa naa?

7 Maana kam:

 "daada maa rfon."
8 Maana kam:

 "Baaba maa rfon."

pucci o hokki 6e doo, koo nguyeewu fuu, rima puccu irin ko nanndi bee puccu

maako.

    Too, kam6e boo 6e danya nanndu maako. O dilli jahaangal. Lebbi sappo e

rfidi o wadata haa jahaangal may.

    Too, koo moye fuu wadi reedu. Koo moye fuu wadi reedu, danyi ko danyata

jee mum, nayo fuu.

    Too, debbo gooto doo boo sey ummi wadi dabare tokki mo haa wuro ngo o

yehi goo, yehi vi'i cfum, kayum boo warti ba misaalu gorkoi, vi'i kayurn boo dnm

laamdo wuro feere. Tum to jemma wadi, yaha hiira bee maako.

    Sey, yennde feere, o rfon wada wannyo2 bee laamiido goo, sey, o vi'i laamiirfo:

"Mim kam, to a yidi en wonda. Sey a hoosa puccu am doo, hawta bee puccu maa."

Laamiido goo vi'i mo: "Too."

    Sey, 6e nanngi puccu maako, 6e waddi, be hawti bee puccu laamiido goo.

    Too, 6e donjoodi haa fa66i. PUccu maako reedi. Kanko boo o reedi.

    Sey, o vi'i laamiido: "Jotta kam fa66i. Mi hootan."

    Sey, laamiido ja66iti mo. O hooti. O hooti haa saare gorko maako goo. Puccu

maako reedu maako mawni, wari daYi3 puccu nanndi bee puccu maako, soosay.

Reedu maako kanko boo mawni o daYi 6inngel nanndi bee laamiido goo, soosay.

    Jam, laamdo wadi lebbi sappo e didi, ummi warti. Daga laamdo 6adi wartugo,

daga rfon dow laawol. Be vi'i laamiido: `A he6i nanndu maa. Puccu maa boo he6i

nanndu mum." Laamiido vi'i: "Fewre." Laamiido vi'ata 6e, yannde 6e ja66ootira

bee laamiido, laamiiofo itti halagaare hokkino mo suveniir4.

    Sey, o hoosi halagaare goo o wari o resi nde o warti haa o woni. Nde laamiido

warti, o wari o yotti. Be efti 6irmgel daga o nastaay saare maako. Be holli mo. O

hoosi halagaare nde o hokkino mo goo. O waatani 6inngel goo haa junngo.

Laamdo nde eewi 6imgel sey halagaare aarti laarugo, wari yotti saare, tawi puccu

mum. Ndaa rfum puccu mum soosay, nonnon vurti.

    Sey, o seeri luttu6e pat dilli. O acci ngel goo tan.

    Taalol ramma, mi juuta.

 (20/1/1983, Hadiija 6ii Buuba taali ngol haa Ngawndere. Maama mum taalani

  mo haa Ngawndere. Maama mum Pullo Hawsa Sokkoto.)

i Wartugo ba misaalu gorko kam ba wi'go lattikinaago gorko.

2 wannyo woni guusa.

3 Dayi < danyi.

4 < Fr. souvenir

